
				এই পাতাটির মুদ্রণ সংশোধন করা প্রয়োজন। 
দক্ষিণাত্য | চতুর্থ অঙ্ক।
গন্ধু। তাতে কি ? আপনি সম্রাটু, বিচার করবেন না ? আর পাঁচ জনের ন্যায্য প্ৰাপ্য না দিয়ে একচক্ষু হ’য়ে এক জনকে বাড়বেন, এ কি ?
মহম্মদ। এর একটা উপমা আমি তোমাদেরই শাস্ত্ৰ হ’তে দিচ্ছি। শোন। তোমাদের সম্মানী সমাট দুৰ্য্যোধন ন্যায্য প্রাপ্য সত্ত্বেও পঞ্চ পাণ্ডবকে সূচ্যগ্র মৃত্তিকা দেয় নাই, কিন্তু জান্তেই হোকু আর অজান্তেই হোক, তাদের জ্যেষ্ঠ কৰ্ণকে অঙ্গরাজ্য দিয়ে রেখেছিল।
গঙ্গু। বাঃ-সমাটের দেখছি অনেক দেখাশোনা আছে। সম্রাটু বিদ্বান, সরল, বন্ধু-প্রিয়, কামিনী-নিম্পৃক্ত। সম্রাটের সব ভাল, কেবল একটা বড় দোষ ! যখন যেটা চোখে পড়লো-সেইটেই জোর ক’রে ধরেন, যতটা সামনে পান। --তাই সেরেই ক্ষান্ত,-শেষ পৰ্য্যন্ত আর তদন্ত
ক’রে দেখেন না। {
মহম্মদ । ওটা দোষ নয়। গঙ্গু! ঐটাই আমার প্রধান গুণ ; আপনাকে কিছুতেই জড়িয়ে রাখি না ।
গঙ্গু। যাকৃ—এখন সম্রাটু কি চান ? মহম্মদ। তোমাৰ কাছে ? হা ও না তুমি দেবগিরির রাজা, চন্দ্রের পার্শ্বে তারা ! আমি দিল্লী-সম্রাট তোমাদেরই সেই অস্তিনার সিংহাসনে,- ঈশ্বরের প্রতিনিধি ।
গঙ্গ। ঈশ্বরকে আজ স্মরণ হয়েছে সম্রাটের ? ঈশ্বরের প্রতিনিধি ব’লে গৌরব করছেন সম্রাটু ! ঈশ্বর কি আপনাকে এই করতে পাঠিয়েছিলেন ? এই বীভৎস নরহত্যা-এই প্ৰচণ্ড অসুর-নৰ্ত্তন-এই শস্যশু্যামলা স্বর্ণপ্ৰসু ভারতমাতার অকাল-উচ্ছেদ ?
মহম্মদ। গন্ধু ! ঈশ্বর যে কি করতে কাকে কখন পাঠান, কোন অমঙ্গলের ভিতর দিয়ে কি মহান মঙ্গলের জন্ম দেন, তার তত্ত্ব জ্যোতিবিদ রাজনীতিক ভ্ৰমান্ধ জীব-তোমরা কি বুঝবে!
( సిQ )

